
Liewe Gemeente

Het jy al opgelet hoe maklik 'n goeie storie 'n hele gesprek kan verander?

lemand begin met: "Dit herinner my aan die keer toe..." en skielik luister almal. Ons lag
saam. Soms raak ons stil. Soms hoor ons iets wat ons lank sal onthou. Dis die
wonder van stories, hulle dra meer as net inligting; hulle dra mense. Hulle herinner ons
waar ons vandaan kom, wat vir ons belangrik is en dikwels ook wat vir ons hoop gee.

Miskien is dit juis waarom die Bybel so vol verhale is.

Psalm 78 sé: "Ons sal dit aan die volgende geslag vertel." Die volk Israel is
aangemoedig om oor en oor die verhale van God se trou te vertel, nie net sodat die
volgende geslag die feite sou ken nie, maar sodat hulle die God agter die verhale sou

leer ken.

Dit laat my wonder: Watter verhale vertel ons? Nie net die groot, buitengewone
oomblikke nie, maar ook die kleiner stories waarin ons God se hand raakgesien het.
Die gesprek wat op die regte tyd gekom het. Die vrede wat onverwags gekom het.

Die deur wat oopgegaan het. Die krag om nog 'n dag aan te pak.

Ons geloof leef nie net in wat ons glo nie; dit leef ook in wat ons met mekaar deel.
Miskien is Augustus 'n goeie geleentheid om doelbewus een van daardie verhale te
vertel. Om vir 'n kind, 'n vriend, 'n kleinkind of selfs 'n vreemdeling te vertel hoe God jou
al gedra, gelei of verras het. Jy weet nooit hoe jou storie iemand anders se geloof

kan versterk nie.

En terwyl ons mekaar se verhale hoor, ontdek ons weer iets van die grootste verhaal
van almal: God is steeds besig om in mense se lewens te werk. In myne en ook in
joune.

Groete in Christus

Ds. Henning Rademeyer

Connecting People and Technology

« Copiers e« Printers e Scanners

e« Computers « Networks «VOIP Solutions
e« CCTV Systems «Barista Coffee Machines

o« Office productivity software

te wees van die peuterbediening. Hier gaan

Man wees, kind van God wees en Geliefde wees!




Prisma Aktiwiteite

KOM VERF JOU ElE
SUURDEEGBROOD

22 JUGUSTUS 2026 @ 09:00 - 13:00

Alles wat jy nodig het word
voorsien. Kom wees kreatief -
en kuier saam!

Bring jou bydrae na die kerkkantoor gedurende die v
week of Sondae na die inligtingstoonbank. Prisma

